
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
২
মুক্তি-পথে



আছেন। আপনার সঙ্গে দেখা করতে এসেছেন। বোধ হয় এই কাজের জন্যই।

 প্রকাশ—তাই নাকি? আচ্ছা তাঁকে ডাকুন। যা বলবার আমি বল্ছি। মার্চেণ্ট অফিসে এম-এ, বি-এ, পাশ করা কেরাণীর কি দরকার?


[ সরকার মশায়ের প্রস্থান; ও একজন যুবককে লইয়া পুনঃ প্রবেশ। ]

 যুবক—নমস্কার!

 প্রকাশ—নমস্কার!

 প্রকাশ—আপনার নাম?

 যুবক—আজ্ঞে আমার নাম নীহাররঞ্জন ভট্টাচার্য্য। আমি আপনার সঙ্গে দেখা করতে এসেছি। আমি বড় দুঃস্থ। এম্-এ. পাশ করে বসে আছি। আমাকে যদি দয়া করে আপনার অফিসে একটা কাজ দেন—

 প্রকাশ—দেখুন, আমাদের সামান্য কারবার। এতে ম্যাট্রিক পাশ হলেই যথেষ্ট। তারপর আপনাদের মত অত বেশী লেখাপড়া জানা ভদ্রলোক যদি এই সামান্য চাকুরির দিকে ঝোঁকেন তবে যাঁরা সামান্য লেখাপড়া শিখেছেন তাঁদের উপায়টা কি হবে, বলুন? সে দিকটাও বিবেচনা করবেন তো?

 যুবক—আপনার কথায় প্রতিবাদ করতে আমি চাই না। তবুও বলি যোগ্যতার দিক দিয়ে হয় ত—

 প্রকাশ—দেখুন, আমাদের এই সওদাগরী অফিসের কাজ—এ হাতীও না, ঘোড়াও না,—বাঁধা-ধরা কাজ। দিন কতক করলেই যাঁরই একটু সাধারণ জ্ঞান আছে, তিনিই এ কাজ বেশ চালিয়ে নিতে পারবেন।

		 এই পাতা শেষ সম্পাদিত হয়েছে ১৫:৫৯টার সময়, ২০ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

